
Merkevare og omdømebygging i Uskedalen 
 

I april vart det skipa til ei inspirasjonssamling på 

Husnes med tema lokal merkevarebygging. 

Uskedalen var representert med påmelde frå 

verksemder, næringsliv og Uskedal utvikling. 

 

Ei sterk merkevare er ofte grunnlaget for å skapa 

tillit, få ti lgang til eit marknad og på den måten 

styrka økonomien. Merke tyder verdi og her er 

det snakk om ein verdi meir enn berre ei vare 

eller eit produkt. Det handlar om oppleving, 

forventning og det å skilja seg ut og forsterka 

gode relasjonar. 

 

Nærhet og det ekte er to sentrale omgrep når ein 

utvikla ei merkevare. 

 

Omdøme er det same som rykte. Det kan vera 

godt, men det kan og vera dårleg. 

 

Kva så med Uskedalen ? Har Uskedalen som 

bygd eit omdøme ? Har verksemder i Uskedalen 

skapt seg ei merkevare ? 

 

Her kjem nokre tankar om det: 

 

Å Svara frå ei spørjegransking for nokre år 

sidan synte at Uskedalen på mange område hadde 

eit godt omdøme,- tilgang til vakker natur, fiske 

og friluftsliv, overnatting, camping og to gode 

hamner, Dønhaug Gjestegard med låvedansar, 

Festidalen, tilgang på tomteland, god skule og 

mykje meir. Nokre nemnde særleg Lises 

Bruktbutikk,- eit unikt tiltak som skil ser ut og 

med ein eigar som har syn for kommunikasjon og 

relasjonar 

Å Hjønnevåg har eit godt omdøme med god 

kvalitet på sine varer. Verksemda har skapt seg ei 

merkevare som går utover sjølve produktet. Det 

handlar om tillit, nærhet og det ekte. 

 

Å Elins Matgleder har på kort tid skapt seg 

ei merkevare. Omdøme er godt 

 

Å SPAR Uskedalen har eit godt omdøme og 

ein sterk profil  

 

Å Uskedalselva er vide kjend. Miljøvanskar 

i elvane og restriksjonar på fiske er med og 

dempar det gode omdøme. Rykte er godt, men det 

kan lett bli svekt. Ei berekraftig fiskeforvaltning 

er avgjerande for framtida til elva  

Å Gardsnæringa er i vekst med dyrking, 

fornya drift og nye driftsbygningar. Ei grøn 

næring skaper eit godt omdøme og er med og 

formar merkevara Uskedalen  

Å Arbeidet med bygdeutvikling og ei 

funksjonell nettside er med  og forsterkar 

omdøme. Vi har mange tilbakemeldingar på det 
 
Det som likevel tel mest for eit godt omdøme, er alle 
vi som bur i denne bygda,- at vi evnar å vera støttande 
og inkluderande, snakka positivt om gode tiltak og på 
den måten legg vi  grunnlaget for trivsel og vekst. 
 
 

 
Kristian Olav Bringedal 

Oppstodekrafta  
 
Vi er heldige som bur i Noreg og kan kjenna på fire 

ulike årstider. Det er kanskje litt ulikt fordelt mellom 

landsdelane kor kald vinter eller varm sommar ein 

opplever. Men vi kan i alle fall slå fast at vi har variasjon 

i vêret. 

 

Når dette vert skrive er vi inne i ei fantastisk årstid. 

Våren. Med ljosare dagar. Med trær som lauvast, med blomar som veks på bakken. Vår med lovnad 

om sommar. Varme, gode og lange dagar. 

 

Rett nok har ikkje våren levd opp til forventingane så langt. Kald og våt mai månad har vore 

samtaleemnet som engasjerer folk. Vi samanliknar denne våren med fjoråret og lurar på om det nokon 

sinne har vore så kaldt i mai.  

 

Men til trass for ein kald vår så har det skjedd noko som eg synest er like stort å oppleva kvart år. Når 

snøklokkene kikkar fram, når du ser dei fyrste knoppane på trea og du høyrer stadig sterkare 

fuglesong. Ungane i nabolaget finn fram syklane sine og prøver ut om dei beherskar den kunsten å 

sykla like godt som i fjor, dei vaksne byrjar å stella hagen og du kjenner lukta av grillmat.  Alt vaknar 

til liv.  

 

Eg er veldig glad i våren og vert aldri lei av å nyta det som eg synest er eit like stort mirakel kvart 

einaste år. Når det vert liv. Ut av ikkje noko. Ut av det som tilsynelatande er daudt. Og eg er glad i 

våren for når eg er ute og nyt naturen så talar han til meg om det som er fundamentet i den kristne trua. 

Oppstodekrafta. 

 

Våren talar til meg om det offeret som Jesus var villig til å gje ved å døy for syndene våre. Det som 

tilsynelatande var slutten på historia på langfredag viste seg å vera ein føresetnad slik at Guds kjærleik 

kunne slå ut i full blomst tre dagar seinare. Der skapte oppstodekrafta ein ny vår i historia. 

 

Våren talar òg til meg om vona som den kristne trua gjev oss. Om at døden her på jord ikkje markerer 

slutten men at vi likt med Kristus skal få stå opp igjen. Dette er ei trøst for meg når eg tek siste avskjed 

med dei som eg er glad i, for det gjev meg von om gjensyn.  

 

Det er i den kristne vona og trua eg kviler når eg tenkjer på døden. Det er ikkje stort vi menneske veit 

om framtida og kva som ventar oss. Men det vi veit for visst er at ein dag skal vi døy. Når eg tenkjer 

på det kjenner eg at det er eit privilegium å eiga ei kristen tru og vissa om at når dagen min kjem så vil 

Kristi oppstodekraft òg verta min. 

 

Paulus forklarer oppstode krafta så fint i det første brevet sitt til Korinterne: 

 

Slik er det òg med oppstoda frå dei døde. Det som blir sådd, er forgjengeleg. Men det som står opp, er 

uforgjengeleg. Det blir sådd i vanære, det står opp i herlegdom. Det blir sådd i vanmakt, det står opp i 

kraft. Det blir sådd ein kropp som hadde sjel, det står opp ein åndeleg kropp. (1.Kor. 15,42-44) 

 

Eg ynskjer dykk alle ein riktig god sommar og Guds signing. Eg håpar vi får mange dagar med sol og 

varme og kan gleda oss over Guds skaparverk. 

 

Erlingur Nielsson 

kyrkjeverje  

HYTTEBOKA som fortel kulturhistorie 
Av Ola Matti Mathisen 

 
Pål Haugland med eit sjeldan klenodium som han handsamar som ein skatt, Hytteboka frå Mannsbu. 

 

HYTTA står det berre på den brune boka som Pål Haugland presenterar for 

Uskedalsposten. Og den knappe tittelen er eigentleg tilstrekkjeleg, for denne 

boka fortel det meste som har skjedd på ei hytte gjennom ein lang tidsbolk ï 

frå 1939 til 1963. Det er ikkje noko vanleg hyttebok med nøktern skildring 

av ver og vind, det er ei kulturhistorisk krønike! 

Dei 4 nøkkel personane foran hytta Mannsbu. Frå venstre Ragnvald Vaage, Konrad Lunde, Lars 

Haugland og Knut Markus 
 

  

 

Over: Hytteboka var ei gåve til familien. 

 

Over til venstre: Imponerande rypefangst ca. 

1950. 

 

Venste: Hytta Mannsbu under bygging i 

1939. Merk at det ikkje er noko vegetasjon 

rundt hytta. 

Magnus Hardeland hadde også ein munter strekk, men var mest kjend som målar. 

 

Då  faren til Pål ï Lars Haugland ï bygde 

Mannsbu med god hjelp av broren Sivert ï var 

det nesten eit storverk under dei dåverande 

tilhøve. 

Bjørkeskogen dei nytta fann dei på vegen opp til 

Mannsvatnet og øks var den einaste redskapen 

dei hadde.  

 

Gardbrukar Lars Haugland var ein sosial og 

omgjengeleg kar som hadde mange vener og 

kontaktar. Han var politikar og ei drivande kraft  

 

til dømes i ungdomslag både lokalt og på 

fylkesplanet.  Veneflokken kom ofte på visitt til 

Mannsbu og ei spesiell  firemannsruppe var 

trufast der 4-5 dagar i året om sommaren. Dei 3 

som då kom til Lars var historikar og forfattar  

Ragnvald Vaage, lege Konrad Lunde (faren til 

Tjerand) og Knut Markhus. Den siste var 

skuledirektør  i Trøndelag, styrar av 

folkehøgskulen på Halsnøy og 

stortingsrepresentant for Vinstre, for å nemna 

noko.. 

Medan han venta på selskap let Hardeland fantasien spela fritt. 

 

Mellom dei andre gjestane ï han var der i 1962 - 

var komponisten Geirr Tveit som vi presenterer 

på ein annan stad i denne reportasjen. 

Han siterar Vaage som sleg fast  at  det er godt å 

vera i Mannsbu  og at det er aller likast om 

kvelden i ògamalrßynd venelagò. Han er  

To kjende namn frå lokalmiljøet var innom og 

skreiv i Hytteboka i 1942: 

 

Stilla og fred over fjellet i dag, alt ligg lauga i 

sol. 

Det vitnar um at krigens jag er slutt til fyrste jul. 

Takk for gildt samvær. 

 

30/8 1942  Thor Myklebust 

 

Atter ein gong har eg hatt høve til å vera med på 

ein gild fjelltur saman med gilde folk som er er 

takksam for. 

 

30/8 1942  Gunnar Flattebø. 

 

imidlertid der fyrste gong i 1962 og har hatt ei 

stor oppleving. Fyrsteleg hus, glimrande mat ved 

sjefskokk Pål L. Haugland, sprakande eld på 

gruva og enda meir sprakande eld i ord og 

dryfting og store talor om alle emne. Gruppa 

har vore på Solfjell kvar dag og dei har gjort stor 

fangst av både fisk og molte, melder komponisten 

og gjev att ein melodi som vart borte. 

 

Uansett kven som kom var unggutten Pål ivrig 

med i det som gjekk føre seg. 

 

Også i krigstida var Mannsbu i bruk, også som 

mellomstasjon for folk som var under flukt mot 

England. Det utløyste ingen dramatikk så vidt Pål 

kjenner til, men på 1990-talet hadde han kontakt 

med ein kar som hadde fått bistand av Lars med  

flukten over fjorden til Ølve. Gjestene har kvittert 

med å skrive i dagboka også i denne tida. Dei har 

skreve nesten forbausande mykje når ein tenkjer 

på situasjonen, men har vore flinke til å 

kamuflera seg verbalt og ikkje avsløra noko. 

Standard-formuleringen om at det var godt å vera 

på Mannsbu gjekk tettare att i denne perioden. 

òTakk for dei gilde daganeò skreiv ein i 1940. Det 

vart ofte nokre ekstra, spennande dagar før 

kanalane over Nordsjøen var klare. Men kva som 

gjekk føre seg ved Mannsvatnet hadde sjølv ikkje 

dei næraste naboane kunnskap om. 

 

Det var rett og slett livsviktig med den strengaste 

diskresjon.  

 

 

I 1944 skriv Bjørn Landa som hyllar Mannsbu 

fordi hytta har stått trygg når vestavinden har sust 

ned dalen om nettene og snøstormen gaula om 

novene. òNo ventar b¬de du og eg på 

òvestavindenò, ja no kjem han snart, skriv Landa. 

 

Den lokale kunstnar Thor Myklebust skriv i 1942 

om fjellet som er bada i sol og at òdet vitnar om 

at krigens jag er slutt til fyrste jol.ò Diverre vart 

han ikkje sannspådd. 

 

Målar og illustratør Magnus Hardeland var ein 

annan av mange som var  innom i etterkrigstida, 

ikkje minst då han hadde i oppdrag å portrettmåla 

kjente folk i bygda.  

 

I hytteboka møter vi den meir muntre sida av 

Hardeland. 

Mens han var der måla han imidlertid også nokre 

fine landskapsmåleri. 

 

Dagboka var ei  gåve, 

 

På fyrste sida står det at dette var hytta til 

SYSKENFLOKKEN HAUGLAND 

USKEDALEN. 

 

I praksis vart det hytta til mange fleire og alle har 

hatt det fint ved Mannsvatnet. 


